
Annotatsiya:  vabo  qo‘zg‘atuvchisining  tarqalishining  oldini  olish,  davolash  va  tashxis 
qo‘yish bilan bog‘liq ko‘plab muammolarni hal etish bugungi kunning o‘ziga xos muammolaridan 
biri hisoblanadi. Suv havzalarida genetik jihatdan bog‘liq turlarning ko‘payishi va/yoki mamlakatga 
tashqaridan kirib kelishi natijasida Vibrio cholerae populyatsiyasining tanlanishi aholi salomatligiga 
iqtisodiy zarar yetkazadi, bu esa salbiy oqibatlarga olib keladi. Vabo qo‘zg‘atuvchisini o‘rganishda 
olingan ma’lumotlarning ishonchliligi, o‘tkazilgan chora-tadbirlar va e’tibor qaratish lozim bo‘lgan 
jihatlar keltirilgan.

Kalit  so‘zlar:  vabo  qo‘zg‘atuvchisi,  Vibrio  cholerae,  oldini  olish,  chora-tadbirlarni 
o‘tkazish.

Аннотация:  решение  многих  проблем,  связанных  с  предотвращением 
распространения,  лечением  и  диагностикой  возбудителя  холеры,  является  одной  из 
специфических  проблем  современности.  Выбор  популяции  Vibrio  cholerae в  результате 
размножения генетически связанных видов в водоемах и/или их проникновения в страну 
извне  наносит  экономический  ущерб  здоровью  населения,  что  приводит  к  негативным 
последствиям.  Приведены  достоверность  полученных  данных  при  изучении  возбудителя 
холеры, проведенные мероприятия и аспекты, на которые следует обратить внимание.

Abstract: solving many problems related to preventing the spread, treatment, and diagnosis 
of the cholera pathogen is one of the specific problems of our time. The selection of Vibrio cholerae 
populations as a result of the reproduction of genetically related species in water bodies and/or their 
penetration into the country from outside causes economic damage to public health,  leading to 
negative consequences. The reliability of the data obtained during the study of the cholera pathogen, 
the measures taken, and aspects to be considered are presented.

Kirish

Jahonda vabo bo‘yicha epidemiologik vaziyatning tahlili va O‘zbekistonda uzoq yillardan 
buyon vaboga qarshi kurash amaliyotining keng qamrovli materiallari shuni ko‘rsatadiki, ushbu o‘ta 
xavfli infeksiyaning oldini olish XXI asrda ham davlatimiz uchun dolzarb bo‘lib qolmoqda. Bu, 
birinchi  navbatda,  respublikaning  barcha  hududlariga  taalluqlidir.  Respublikaning  jadal 
rivojlanayotgan  eng  obod  shaharlari,  sifatli  suv,  kanalizatsiya,  sanitariya-tozalash  vositalari, 
davolash-profilaktika, sanitariya-epidemiologiya, ilmiy-tibbiyot muassasalarining qudratli tarmog‘i 
bilan boshqalardan yaxshiroq ta’minlangan bo‘lsa-da, gidrosferaning ekologik nosozligini boshdan 
kechirmoqda. Bu esa suv arteriyalarining korxonalarning ishlab chiqarish oqovalari, avtomobillarga 
yoqilg‘i  quyish  shoxobchalarining  neft  mahsulotlari,  shaharlar  atrofidagi  va  qishloqdagi 
kanalizatsiya qilinmagan xonadonlar, chorvachilik xo‘jaliklari, tabiiy chiqindixonalarning maishiy 
oqovalari bilan ifloslanishi bilan bog‘liqdir.

Metodologiya

Vabo qo‘zg‘atuvchisining epidemiologik tekshirish usullaridagi populyatsiyaning tarqalish 
usullarining holatiga e’tibor qaratilgan.

Natijalar va muhokama

Natijada,  yer  usti  suv  havzalari  tabiiy  suv  biotsenozlarini  buzuvchi  va  shu  bilan  birga 
patogen  mikrofloraning,  shu  jumladan  vabo  vibrionlarining  ko‘payishiga  yordam  beruvchi 
moddalar  bilan to‘yinadi.  Shunday qilib,  mamlakatimizning yer  usti  suv havzalaridan tekshiruv 
natijalarida 600 dan ortiq 01 El-Tor vabo vibrionlari shtammlari ajratib olindi, bu respublikaning 
barcha ma’muriy tumanlarida ajratib olingan bunday shtammlarning umumiy sonining deyarli 10 
foizini tashkil etdi. Ularning aksariyati vabo qo‘zg‘atuvchisining kuchsiz virulentli va avirulentli 
variantlariga mansub hisoblanadi, ammo ba’zi shtammlar o‘z xususiyatlariga ko‘ra epidemik xavfli 
turlarga  tegishliligi  ham  aniqlangan.  Bemorlar  va  vibrion  tashuvchilarni  o‘z  vaqtida  aniqlash, 
tegishli epidemiyaga qarshi chora-tadbirlar infeksiya tarqalishiga yo‘l qo‘ymadi. Biroq ushbu soha 
bo‘yicha mutaxassislarni tayyorlash, malakasini oshirish, ular tanqisligini bartaraf etish zarurdir – 
bu esa faktligicha qolmoqda. Vabo epidemiyasi rivojlanishi mumkinligining yana bir muhim sababi 
qo‘zg‘atuvchining chet eldan kirib kelishidir. Buning oldini olish uchun chet eldan mamlakatimizga 
kirib kelish chegara tekshiruv punktlarida nazoratni kuchaytirishni talab qiladi. Klassik vabo og‘ir  
o‘tadi,  bemor  yotib  qoladi,  kasallik  belgilari  (tez-tez  ich  ketishi,  qusish,  buning  oqibatida 
organizmning suvsizlanishi,  shuningdek,  haroratning  pasayishi,  mushaklarning taranglashishi  va 
intoksikatsiyaning boshqa belgilari, yurak urishining susayishi va h.k.) aksariyati aniq ko‘rinadi,  
shunga  ko‘ra  kasallik  vabo  boshlanishi  bilanoq  tez  aniqlanganda,  uning  tarqalishi  cheklanadi. 
Vaboning  El-Tor  turi  aksariyat  hollarda  yengil  kechadi.  Kasallik  belgilari  bo‘lmagan  holda 
vibrionlarni  tashib  yuruvchi  odamlar  ko‘proq  uchraydi,  shu  sababli  El-Tor  vabosini  aniqlash 
klassikani  aniqlashga  nisbatan  qiyinroq,  shuning  uchun  El-Tor  vibrionida  bir  mamlakatdan 
ikkinchisiga o‘tish va keng tarqalish imkoniyatlari  katta.  Ushbu belgilarni doimo inobatga olish 
zarurdir.

Xulosa

Demak,  barcha  hududlar  bo‘yicha  epidemiologik  nazoratni  samarali  tashkil  etish  uchun 
yetarlicha  chora-tadbirlar  ishlab  chiqish,  kasallik  qo‘zg‘atuvchilarini  tezroq  aniqlash  uchun 
zamonaviy laboratoriyalar  tashkil  etish,  kerakli  ingrediyentlar  bilan ta’minlashni  markazlashgan 
holatga  erishish,  malakali  kadrlar  tanqisligini  bartaraf  etish  hamda  mutaxassislar  malakasini 
oshirish bugungi kunning dolzarb talabi ekanligini ta’kidlash zarurdir.

